
Артельса, конат занимандайхть техническяй культурань видемаса, артелень члентти ярмаконь доходонь максомась йотафневи государствав хлопкань, иляназонь, мушконь, якстерьряпсонь, чайнь, табаконь и лиянь максомать аделаманц апак учентт, а сдачать шовор и аф вестта кржаксть недяляти 60 процентонь размерса ся ярмакнень эзда, конатнень артельсь получакшнесыне максф продукциянц инкса.

17. Артелень сембе члеттне сявондихть эсь лангозост обязательства строгайста ванфтомс эсь колхознай собственностьснон и государственнай машинатнень, конат работайхть колхознай паксятнень лангса, честнайста работамс, подчиняндамс уставть требованиянзонды, общай собраниять и правлениять постановлениянзонды, ваномс внутренняй распорядкань правилатнень, аккуратнайста пяшкотькшнемс правлениять и бригадирть ширде синь лангозост путневи работатнень и общественнай обязанносттнень, строгайста ваномс трудонь дисциплинать.

